
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

  

1. Inoqarfinni inuttunerusuni ikuallaavinnik inerisaaqqinnissamik ullutsinnut 

naleqquttunik illoqarfiullu eqqagassanik tunniussinnaasaanut 

naleqqussaanissami naalakkersuisut  kommunit peqatagalugit 

pilersaaruteqarnerlutik? 

2. Ikuallaaviit kiak pinngortittagaat atorluarniarlugu naalakkersuisut kiaap 

kuffissuit atorlugit illoqarfimmiunut pilersuinikkut annertusarsinnaanernut 

kommunit peqatigalugit aningaasalersuisinnaanermik takorluinerlutik? 

3. Inoqarfinniit inukinnerusuniit eqqagassat ikuallanneqarsinnaasut inoqarfinnut 

inuttunerusunut assartuinnanngikkaluarlugit, piffimminni ikuallaaveeqqamik 

ullutsinnut naleqqunnerusumik misiligutaasinnaasumik sanaartornissamut 

takorlooruteqarnerlutik? 

(Inatsisartuni ilaasortaq Villy Olsvig, Inuit Ataqatigiit)    

Tunngavilersuutit 

Nunatsinnut nunatta avataaniit eqqussuutatta sinnikui isumannaatsumik aammalu ava-

tagiisinut mingutitsinnginnerusumik aallaaveqartumi suliniuteqarnermi ikuallaaveqarnermik 

siunnerfilersimaneq allaqqunneqarsinnaajunnaarluni ingerlalernikuuvoq, ikuallaavimmilu iku-

matitsereernikkut kiap pingortup illoqarfimmioqatigiinni aamma atorluarneqarsinnaanera an-

nertusarneqarlunilu ingerlanneqartuarpoq, tamatumallumi kingunerisinnaalluarpaa nunatsinnut 

uuliamik eqqussuinerup annikillisarsinnaanissaa. 

Inoqarfinnili ikuallaaviit ullutsinnut ilaatigut immaqa naleqqukkunnaarsimapput imaluunniit 

illoqarfiup eqqagassanik tunniussisinnaaneranut angummassinnaajunnaarsimapput, taamatullu 

soorlu Sisimiut inissisimasut, ikuallaaviummi eqqaani eqqaaveqarfimmi eqqagassarpassuit kat-

ersorneqannalersarmata, taakkulu soorunalimi uumasunik soorlu Naajanik,- Tulukkanik 

aammalumi terissanik annertuumik katersuuffiulersittisarput. 

Minnerunngitsumillu sila alianaaginnarneq ajormat anorlereersimatillugu timmut te-

qqarsinnaasarput, tamaalisoqaraagallu kommunimut immikkut aningaasartuutinngortaqqissi-

massallutik katersorneqarneri il il. 

Maannalu siunniussimaarneqartoq inoqarfinni mikinerusuniit inoqarfinnut inuttunerusunut 

eqqakkani assartuisinnaanermi siunniussaqarsimaneq immini ajunngikkaluarluni, eqqagassat 

nammineq inoqarfimminni pittaasumik aammalu avatagiisinut mingutitsisinnaanerup annikin-

nerpaap aallaavianik piunerutitsisinnaaneq aamma misissuiffigineqartariaqarsorinarpoq, tas-

sanilu assersuutissaqqippasippoq aatsitassarsiorfik aappalaartoq, piffimmimi tassani ikuallaa-

veeqqamik sansoqarsimarpasimmat allaat anartarfiit pussiaannik ikumatitsisinnaarpaluttumik, 

soorlulu aamma ikuallaaveeqqamiik kiak pingortinneqartoq ilaatigut aamma atorneqarpaluttoq, 

taamaattoqarsimappallu tamatuma inoqarfiit inukinnerusut arlaani misiligarneqarluni aamma 

ingerlanneqarsinnaanissaa pisariaqarsorinarpoq. 

Inoqarfinnummi inukinnerusunut assartukkani kiffartuussisoq ataasiinnaavoq, suliffeqarfiullu 

pineqartup pingaarnertut inoqarfinni aalisarnikkut tunisaasimasut ilaatigut tunitsiviit ulikkaar-

toorsimasut piffimmilu inuutissarsiornerup unittoorutigigallarsimasai pingaarnertut assartortar-

pai. 

Ullut qulit qaanngiutsinnagit akineqarnissara kissaatigaara. 

 

   

  


